Kronika

URUMEA BAILARAKO EGUNKARIA

2020-11-30 Astelehena
7.310 zk.
www.kronika.eus

KORONABIRUSA ATZOKO DATUAK

GIPUZKOAN 2 : NAFARROAN z
TOKIKOM 209 2,523 £ 66 873 3
-\ positibo berri  hildako EAEn =% positibo berri  hildako °

33.155 132  39.369 35 g

positibo guztira* UCIn EAEn : positibo guztira  UCIn Nafarroan &

*HERNANIN 1.099, ASTIGARRAGAN 251

Bi administrariren lanpostuak betetzeko oposizio
lehiaketa egingo da, Beterri-Buruntzako Udaletan

Bi lanpostu hauez gain, lan anitzerako
operarioak kontratatzeko eskaintza ere luzatu
da Beterri-Buruntzako Udaletan.

ASTIGARRAGA UDALA

Bi administrariren lanpostuak
betetzeko oposizio lehiaketaren
deialdia eta oinarriak laister
argitaratuko dira Gipuzkoako
Aldizkari Ofizialean, eta lan
anitzetarako operarioen lan es-
kaintza berriz, Lanbiden argita-
ratuta dago jadanik.

Bi administrari lanpostu

Azaroaren 24ko Tokiko Gobernu
Batzarrak, Astigarragako Udale-
ko lanpostuen zerrendan hutsik
zeuden bi administrari lanpos-
tu jabetzan betetzeko oposizio
lehiaketaren oinarrian onar-

tu eta deialdia egitea erabaki
du. Administrari lanpostu bat
«Kontuhartzailetza Saileko eta
bestea Hirigintza Sailekoa» da.

Deialdia eta oinarriak, laister
argitaratuko dira Gipuzkoako
Aldizkari Ofizialean. Eskabi-
deak aurkezteko gainera, epea
20 egun baliodunekoa izango
da, oinarriak GAOn argitaratu,
eta hurrengo egunetik zenba-
tzen hasita, hain zuzen.

Hauek dira parte hartzeko
baldintza nagusiak; Titulazioari
dagokionez, Batxilergoa, Lanbi-
de Heziketako Teknikaria edo
horien baliokidea, informatika
ezagupenak edukitzea eta hi-

rugarren hizkuntz eskakizuna
(Cy).

Hautaketa prozesu honen
bidez, bi lanpostuak betetzeaz
gain, lan poltsak egingo dira,
«etorkizuneko beharrei eran-
tzutekon.

Lan anitzetarako operarioak
kontratatzeko eskaintza

Lan Merkatuan txertatzeko ara-
zoak dituzten kolektiboei zu-
zenduta dago lan eskaintza hau,
«Astigarragan bost hilabeterako
2 kontratazio egingo dira, lanal-
di osokoak».

Lanbideren enplegua susta-
tzeko toki ekintzetarako 2020ko
dirulaguntzen baitan, langabe-
tuak, lan merkatuan txertatze-
ko programa abiatu dute aurten
ere Beterri -Buruntzako Udalek,
hala nola, Andoain, Astigarra-
ga, Hernani, Lasarte, Urnieta

eta Usurbil, «bereiziki, ohiko
merkatuan txertatzeko arazoak
dituzten taldeei zuzenduta».
Guztira 18 lagun kontratatuko
dituzte, «Astigarragan bost hi-
labeterako bi postu izango dira,
lanaldi osokoakn».

Aukeraketa prozesua
Hautaketa prozesuan parte har-
tu ahal izateko, Lanbiden argi-
taratu den lan eskaintzan eman
behar da izena. Lanbidek jasota-
ko curriculum guztiak aztertu
eta eskualdeko udaletara bide-
ratuko ditu. Gainera, elkarriz-
keta bidez hautatuko dira, lehen
pausua eman ondoren.

Informazio gehiago nahi
izanez gero, jarri harremanetan
Astigarragako Udalaren Enplegu
Sailarekin, enplegu@astigarra-
ga.eus helbidera idatziz, edo 943
50 57 00 telefonora deituz. K

Atzo Gamarran jokatutako partidua gogorra izan
arren, Hernani garaile atera zen

Atzo talde trikolorea,
Gaztediren aurka
zelairatu zen,
Gamarrako Udal
zelaian. 38 eta 14
irabazi zuen talde
hernaniarrak.

HERNANI ERRUGBIA

Atzo goizean, Hernanik gasteiz-
tarren aurkako partidua jokatu
zuen, Gamarrako Udal zelaian,
eta ez zen partidu erraza izan,
Gaztedik gogor egin baitzion tal-
de trikoloreari.

38 eta 14 irabazi zuen Herna-
nik, eta honekin, hirugarren ga-
raipena lortu dute. Garaipenare-
kin batera, bost puntu eraman

ditu Hernanik Landarera. Hala
ere, jakinarazi dute garaipena
lortu arren, «hurrengo parti-
duan konzentratuko direla eta
lanean jarraitzeko» asmoa dau-
katela.

Igandean, Xabier Garmendia, Gaztediren aurkako partiduan.

Ferrol aurkari, asteburuan

Igande honetan, talde trikolo-
reak, Ferrolen aurka jokatuko
du. Lehenago ziren jokatzekoak
partidu hau, baina Ferroleko tal-
dekide batzuk positibo eman

zutelako atzeratu egin zen. Hala
ere, asteburu honetan izango da
aipatu moduan Ferrolen aurkako
partidua Landaren. Ordua, jaki-
tera ematen dutenean, Kronikan
argitaratuko da. K

Gaur ere zinea,
helduentzat
HERNANI ZINEA

Gaur arratsaldeko 16:00etan,
Hil kanpaiak jarriko dute Bite-
riko pantailan, arratsaldeko
16:00etan hasita

Berdintasuna
sustatzeko
dirulaguntzak
ASTIGARRAGA UDALA

Astigarragako Udalak, emaku-
meen eta gizonen berdintasu-
na sustatzeko helburuarekin
lotutako programa, proiektu
eta jarduerak aurrera eramate-
ko laguntzak eskaini ditu, eta
eskaera egiteko azken eguna da
gaurkoa.

Kirol arloko,
dirulaguntzak

ASTIGARRAGA DIRU LAGUNTZA

Astigarragan kirol arloan 2020.
urtean garatuko diren interes
orokorreko jarduerak edota
egitasmoak diruz lagunduko
du Udalak, eta gaur da, di-
rulaguntza hau nahi izanez
gero, eskaera aurkezteko azken
eguna.

Eukaliptoari
buruz, bihar

HERNANI HITZALDIA

Bihar arratsaldeko 19:00etan,
eukaliptoari buruzko hitzaldi
bat antolatu dute, Biteriko areto
nagusian. Eukalipto landaketen
ingurumen eragina gaia izango
dute hizpide, Arturo Elosegi,
Ifiaki Sanz Azkue, eta Inaki
Aizpuruk. Aipatu moduan, Bi-
terin izango da, modu presen-
tzialean. Hala ere, bizi dugun
egoera kontutan izanik, online
ikusteko aukera ere badago.
Izan ere, Udalaren Youtube
kanalean, streaming bidez,
hitzaldia zuzenean ikusteko
aukera izango dute herritarrek,
etxetik.

Legorburu garaile, Eibarko San
Andres bertsopaper lehiaketan

Bigarren urtez jarraian,
Legorburu gailendu da,
Xabier Leteri buruzko
sorta bati esker.

HERNANI INIGO LEGORBURU

Pasa den astean, Eibarko Coliseo
antzokian jakitera eman dira
Eta kitto! Euskara Elkarteak ur-
tero San Andres egunaren buel-
tan antolatzen duen bertsopaper
lehiaketako irabazleen izenak.
Bertan, iazko podium bera erre-
pikatu da, hala nola, Legorburu
nagusi, Jexux Mari Gisasola (ei-
bartarra) bigarren.

Legorburuk, Lete 10 urte zu
gabe bertso sortarekin irabazi
du lehiaketa, kantari eta poeta
oiartzuarraren Langile baten se-
mea doinuan idatzitako zortzi
bertsoren bidez. Bertan, Leteren
biografiari errepaso motz bat
ematen zaio, eta «euskal gizar-
tearen zer nolako garrantzia
izan duena azpimarratzen da».

Legorburuk azaldu du, doi-
nua aukeratzerakoan zalantzak
izan zituela, «baina banekien
Leteren doinuaren batean egin
behar nuela, bertsolaritzan asko
erabiltzen baitira oraindik ere».

Abenduaren 4an, 10 urte be-
teko dira Lete hil zenetik, eta
horren harira, «aukera aprobe-
txatu nahi nuen, Lete bizi dugun
pandemia giro honekin uztar-

Inigo Legorburu semearekin, bertsopaper lehiaketako txapela eskuetan duela.

tzeko, denok daukagulako zein
osasun arazo izan zituen bere
bizitza osoan zehar».

Honakoak dira, Legorburuk
egindako bertso sortako lehe-
nengoa eta azkena. K

LETE, 10 URTEZ ZU GABE

1.bertsoa

Ez zaudenetik joan denean
jada hamarkada

azken aldian nagusitu da
munduan ikara.

COVID gaizto honen eskez
mundua bete da ERTE-z
beraz egungo gure beldurren
txertoa zu zara!

Lortzerik izanda,nekez
jardungo naiz gogo bete
Lete poeta baino gehiago
den Xabier Letez.

8.bertsoa

Pandemiaren garai krudel hau
laster amaitzeko

birus kontuen erruz nor ote
optimista peto?
Gaixotasunen harian

zuri modu nabarian
hesteetako gaitza erasan
zaizunez konpleto.

Berriro itxialdian

sartuz nor bere kabian

Letez kutsatuz senda daitezke
min denak, agian.

Bakarrizketa ostiralean,

Oihan Vegak

Ostiralean,
Euskaraldiak
antolatuta, Oihan
Vegak, 'Euskanolitis’
gaia hartuta,
bakarrizketa eskainiko
du Hernanin.

HERNANI EUSKARALDIA

Euskaraldia amaitzeko gutxi
falta da, hori horrela, hamaika
ekintza antolatu dira, behar den
amaiera emateko Euskaraldia-
ri.

Beraz, ostiralean arratsal-
deko 19:00etan, Oihan Vegak,
Biteri bisitatuko du. Izan ere,
Euskariolitis gaia hartuta, baka-
rrizketa eskainiko du, herritar

ororentzat.

Aurrez gonbidapena eskura-
tu behar da, telefono honetara
deituz, 689 675 462 edo euska-
raaridu@dobera.eus helbidera
idatziz.

‘Euskariotilis’,
bakarrizketaren gaia
«Zergatik praktikatzen dugu
sexua gazteleraz? Nork daki
euskaraz iraintzen? Eguneroko
bizitzan zergatik jotzen dugu
horrenbeste erdarara?»
«Umorea eta sarkasmoa»
erabiliz, Oihan Vegak euske-
raren erabileraren inguruko
hausnarketa egitera gonbida-
tzen ditu herritarrak, «baka-
rrizketa dibertigarri eta ironiko
honekin, musikaz, kantuez eta
zineaz lagunduta». K

Solasaldia bihar, ekonomiari buruz

HERNANI EUSKARALDIA

Euskaraldiaren eskutik, bihar arratsaldeko 19:00etan, Maite Artola
moderatzaileak, Arlo sozio-ekonomikoaren hizkuntza(k) gaia lan-
duko du. Online jarraitu ahal izango da, EITB.eusen.

Eskelak

Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala
errespetatuko dira eta funeraria bidez jasotzen den kasuetan, jaso bezala.

- Goian bego -

gainerako ahaideek.

Helbidea: Bera Bera (Donostia).

arratsaldeko 18:00ak arte.

LUIS LICEAGA ARRIETA

(MARGARI OCHOTORENAREN ALARGUNA)
Atzo hil zen, 94 urte zituela, Elizakoak
eta Aita Santuaren Bedeinkazioa hartuta

Haren seme-alabak: Pili eta Juan Antonio Ercilla, Luisi eta Carlos
Arruebarrena, Miren eta Josu Zubillaga; bilobak: Joxean eta
Nagore, Miren eta Xabier, Javier, Amaia eta Inaki, Mara, Jon;
Clari Liceaga; birlobak, ezkon arrebak, ilobak, lehengusuak eta

Haren animaren alde otoitz bat eskatzen dizuete eta arren etor zaiteztela GAUR
ASTELEHENA arratsaldeko ZAZPIETAN, Hernaniko JOAN BATAIATZAILEAREN parroki
elizan egingo den hiletara. Aldez aurretik, mila esker.

Donostia-Hernanin, 2020ko azaroaren 30ean

OHARRA: Gorpua HERNANIKO ORBEGOZO EHORZKETA TANATORIOAN egongo da

JAUNA

- Goian Bego -

. X. URTEURRENA
Raimundo Mendizabal Lecuona

2010eko azaroaren 30ean hil zen, 73 urterekin
Duela 10 urte joan zinen

handikan gure izarrik gustukoena bilakatu zinen
eta gure bihotzetan jarraituz.

BILOBAK

Hernanin, 2020ko azaroaren 30ean

Hauek dira, 2021eko Udal Egutegia osatuko duten argazkiak, eta irabazleak.

Helbidea: Gure Ametsa etxea - Osifiaga auzoa

Udal Egutegiko irabazleak bildu ziren, sariak jasotzeko

HERNANI UDALA

Hernaniko Udalak, urteroko
zitari jarraituz, Udal Egutegia
iragartzeko argazki lehiaketa

IRAGARKI MERKEAK

Iiiigo Royo Masajista. Masajea, naturopatia, osteopatia, kinesologia, reiki, homeopatia,
akupuntura,... Deitu: 943 33 28 94 - 626 80 76 33 (Agustindarren plaza, 4)

jarri zuen abian, Hernani mugi-
menduan gaia harturik.

Parte hartzaile «asko» egon
zirela jakinarazi zuen Udalak.

Pasa den astean, Udal Egute-
giko lehiaketako irabazleekin
bildu zen Udala, sari banaketa
egiteko asmotan.

